BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJE BOSNE

KANTONALNI SUD NOVI TRAVNIK

BROJ:  06 0 K 003079 10 K 
Novi Travnik: 24.11.2010.godine
U IME FEDERACIJE BOSNE I HERCEGOVINE

Kantonalni sud Novi Travnik, u vijeću sastavljenom od sudaca: Mehmedalija Huseinović kao predsjednik vijeća te Darmina Avdić i Mirjane Grubešić kao članova vijeća, uz sudjelovanje zapisničara Ivane Čorić, u krivičnom predmetu protiv optuženog Ivana Bilić, zbog krivičnog djela Teško krivično djelo protiv sigurnosti javnog prometa iz čl. 336. stav 2. KZ F BiH u vezi sa čl. 333. stav 1. istog zakona nakon razmatranja izjave o priznanju krivnje optuženog i nakon održanog ročišta za izricanje krivično pravne sankcije koje ročište je bilo javno i na kojem su bili prisutni optuženi i njegov branitelj advokat Marko Vujinović iz Travnika, zastupnik optužbe kantonalni tužitelj Meho Bradić i oštećeni Marinko Gučanin, nakon obavljenog vijećanja i glasanja dana 24.11.2010. godine , donio je i javno objavio slijedeću: 
P R E S U D U

Optuženi: IVAN BILIĆ zv. Ico sin Josipa i majke Ane rođene Kovač, rođen 26.11.1983.godine u Travniku, nastanjen u mjestu Podolac br. 109, općina Travnik, pismen, završio SSS, po zanimanju student, slabog imovnog stanja, neoženjen, Hrvat, državljanin BiH i Republike Hrvatske, JMBG: 2611983193036, neosuđivan, 

K R I V   J E 
što je:

Dana 18.04.2010.godine na magistralnom putu M-5 Travnik – Vitez u mjestu Nova Bila u neposrednoj blizini objekta „Sučić promet“  općina Travnik upravljajući pmv marke „Renault“ reg.oznaka 061-E-085 , krečući se iz pravca Travnika u pravcu Viteza ne pridržavajući se saobraćajnih propisa postupio protivno odredbi člana 44, 57. i 174. ZOOBS-a BiH i na taj način ugrozio javni promet i doveo u opasnost život ljudi tako što je sa vozilom upravljao pod dejstvom alkohola sa koncentracijom alkohola u krvi od 2,07 promila, koji je prethodno konzumirao u ugostiteljskim objektima iako je znao da mu predstoji vožnja, te je započeo  radnju preticanja a da se prethodno nije uvjerio da tu radnju može obaviti bezbjedno, pa je usljed preticanja vozila marke „Kia Sorento“ reg.oznaka 941-J-562 kojim je upravljao Nuk Ivan a koje se kretalo svojom desnom stranom u pravcu Viteza, krečući se nedozvoljenom brzinom od 95 km/sat i pod dejstvom alkohola u krvi  ostvario kontakt sa vozilom „Kia Sorento“ koje je preticao pri čemu je došlo do udara prednjeg desnog kotača , prednjeg desnog blatobrana i prednjih desnih vrata vozila „Renault“ u zadnja lijeva vrata vozila „Sorento“ a potom izgubio kontrolu nad vozilom kojim je upravljao, skrenuo sa kolovozne trake i udario u rasvjetni elektro stub koji se nalazio u livadi sa lijeve strane kolovoza gledano u pravcu kretanja vozila „Renault“, kojom prilikom je oštećeni Gučanin Kristijan koji se nalazio u vozilu „Renault“ kao suvozač zadobio teške tjelesne povrede opasne po život u vidu krvne podlivenosti mekog oglavka zatiljno i desno slijepočno , utisnuti polukružni prelom ljuske zatiljne kosti lijevo koji se nastavlja na bazu lobanje počev od velikog potiljačnog otvora desno pa preko ljuske i piramide lijeve sljepočne kosti, preko trupa klinaste piramide i ljuske desne sljepočne kosti sa rascjepom tvrde ovojnice lijevo zatiljno, sa nagnječenjem tkiva zatiljnih režnjeva i utisnućem fragmenata izlomljene kosti u stražnji dio lijeve polutine velikog mozga, razdor produžene moždine, rascjep desne polovice prečage, prelom I i II rebra lijevo sa prodorom okrajaka, te I do IV desnog sa prodorom okrajaka u grudnu duplju, obiman izliv krvi u grudne duplje, rascjep plućnice i tkiva gornjeg režnja desnog pluća, poprečan rascjep zida desne komore srca sa izlivom krvi u srčanu kesu, rascjepi čahure gornje strane desnog i donje strane lijevog režnja jetre, rascjepi tkiva korijena slezene, izliv krvi u trbušnu duplju, rascjep desnog bubrega u predjelu njegovog korjena od kojih povreda je umro usljed konkurentnih uzroka smrti i to oštećenja za po život važnih centara u stražnjem segmentu moždanog stable i unutrašnjeg iskrvavljenja.
Čime je počinio krivično djelo  „teška krivična djela protiv sigurnosti javnog prometa“ iz čl. 336. st. 2. u vezi sa čl. 333. st.1. KZ F BiH.

Pa ga sud primjenom zakonskih odredbi kao i uz primjenu odredaba čl. 42, čl. 43, čl. 49 stav 1. čl. 50, tačka b) i čl. 51. stav 1. tačka d) KZ F BiH kao i uz primjenu odredbe čl. 300. ZKP F BiH za počinjeno krivično djelo 

O S U Đ U J E 

Na kaznu zatvora u trajanju  od deset (10) mjeseci.
Na temelju odredbe čl. 77. KZ F BiH i čl. 300. stav 1. tačka e) ZKP F BiH optuženom se izriče mjera sigurnosti zabrane upravljanja motornim vozilom B kategorije u trajanju od jedne godine računajući od pravomoćnosti sudske presude. 

Temeljem odredbi čl. 202. stav 1. ZKP F BiH optuženi se obavezue da snosi troškove krivičnog postupka u iznosu od 758,50 KM te da na ime paušala plati iznos od 50,00 KM po pravosnažnosti presude. 

Zapisničar                                                                        Predsjednik vijeća-sudac

Ivana Čorić                                                                        Mehmedalija Huseinović

